
1. Իրավական ակտի անհրաժեշտությունը (նպատակը). 
Նախագծի նպատակն է Հայաստանի Հանրապետության կառավարության 2018 թվականի դեկտեմբերի 20-ի N 1502-Ն որոշման կատարման, ինչպես նաև անխափան ֆինանսավորման ապահովումը:
1. Ընթացիկ իրավիճակը և խնդիրները
ՀՀ տարածքային կառավարման և զարգացման նախարարությանը ՀՀ 2018 թվականի պետական բյուջեով նախատեսված՝ ՀՀ կառավարության պահուստային ֆոնդից 20.12.2019թ.-ի ՀՀ կառավարության թիվ 1502-Ն որոշմամբ հատկացվել է 340,610.0 հազ. դրամ՝ Հայաստանի տարածքային զարգացման հիմնադրամին նվիրաբերելու նպատակով,  ՀՀ Վայոց Ձորի մարզի Ջերմուկ համայնքի Քաղաքային զբոսայգու բարեկարգման, հեծանվաուղու, սանհանգույցների կառուցման աշխատանքներն իրականացնելու համար։ 
Հիմք ընդունելով վերոնշյալ ՀՀ կառավարության որոշումը՝ 24.12.2019թ.-ին,      ՀՀ տարածքային կառավարման և զարգացման նախարարի և Հայաստանի տարածքային զարգացման հիմնադրամի տնօրենի միջև կնքվել է Նվիրաբերության պայմանագիր՝ թիվ 05։ Նվիրաբերության պայմանագիրը մտնում է ուժի մեջ ստորագրման պահից և գործում է մինչև 20.12.2019թ.-ը։ 
 	Ջերմուկ համայնքի Քաղաքային զբոսայգու բարեկարգման, հեծանվաուղու, սանհանգույցների կառուցման (ՋԲՄ-ԱՇՁԲ-2019/1 ծածկագրով) մրցույթի կազմակերպման հրավերի հրապարակման օրն էր 12.06.2019թ.-ը, իսկ կապալի պայմանագիրը պատվիրատուի ղեկավարի կողմից հաստատվելու նախատեսված նվազագույն և առավելագույն ժամկետներն են՝ համապատասխանաբար 24.10.2019 և 19.11.2019թթ. (տեղեկանքը կցվում է)։
Պայմանագիրը կնքելու դեպքում հնարավոր չի լինի ծրագրով նախատեսված շինաշխատանքներն ավարտին հասցնել գնման հայտում նշված ծրագրի ավարտման վերջնաժամկետին (15.12.2019թ)՝ հաշվի առնելով վերոնշյալ ժամանակահատվածում Ջերմուկ համայնքին բնորոշ եղանակային պայմաններում շինարարական աշխատանքերի իրականացման անարդյունավետությունը, ինչպես նաև ժամկետի սղության պատճառով աշխատանքների անավարտ լինելու հանգամանքը։
3. Առաջարկվող կարգավորման բնույթը
Նախագծով առաջակվում է շրջանառել ՀՀ կառավարության որոշման նախագիծը՝ վերոնշյալ ծրագրի շրջանակներում 2018 թվականի դեկտեմբերի 20-ի  ՀՀ կառավարության թիվ 1502-Ն որոշման 4-րդ կետում նշված ժամկետը փոխարինել  20.12.2020թ.-ով:   
4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է Հայաստանի տարածքային զարգացման հիմնադրամի կողմից: 
5. Ակնկալվող արդյունքը
Ջերմուկ համայնքի Քաղաքային զբոսայգու բարեկարգման, հեծանվաուղու, սանհանգույցների կառուցման աշխատանքներն որակով և ամբողջական իրականացնելու համար։

